
 

 

       Мэдээллийн ил тод байдлын стандарт 

 

Оршил 

Энэхүү стандарт нь мэдээллийг хэрхэн ил тод болгох болон холбогдох оролцогч талууд болох 

нөлөөлөлд өртөж буй бүлгүүд, уугуул иргэд, иргэний нийгмийн байгууллагууд, орон нутгийн засаг 

захиргаа зэрэгтэй газрын/далайн төрх байдлын байгаль орчин, нийгэмд үзүүлэх нөлөөллийн талаар 

үр дүнтэй зөвлөлдөх арга замыг тодорхойлох болно.  

“Мэдээллийг ил тод болгох” гэдэг нь газрын/далайн төрх байдлын холбогдох баримт бичиг болон 

үйл ажиллагааны мэдээллийг олон нийтэд нээлттэй, оролцогч талуудад хүртээмжтэй байлгахын 

зэрэгцээ Дэлхийн Байгаль Хамгаалах Сан (WWF)-гийн санхүүжилтээр газрын гадарга/далайд 

явуулах үйл ажиллагаатай холбоотойгоор шийдвэр, хэрэгжилт болон хяналтын үнэлгээ, загвар 

болон дүн шинжилгээнд үзүүлэх олон нийтийн үзүүлэх хариу үйлдлийг тодорхойлох, оролцогч 

талуудтай мэдээлэл солилцох зэргийг багтаасан “олон нийтийн хэлэлцүүлэг”-ийг ойлгоно.   

Мэдээллийг ил тод болгох, зөвлөлдөх нь оролцогч талуудын өргөн хүрээний оролцооны гол алхам 

юм. Дэлгэрэнгүй мэдээллийг Сонирхогч Талуудын Оролцооны Стандарт /Удирдамжаас авна уу.  

Тавигдах шаардлага 

1. Ил тод болгох 

Газрын/далайн төрх байдлын багийн удирдагч нь сонирхогч талуудад Дэлхийн Байгаль Хамгаалах 

Сан (WWF)-гаас санхүүжүүлдэг үйл ажиллагааны талаарх ерөнхий мэдээлэл (жишээ нь, үргэлжлэх 

хугацаа, цар хүрээ, санал болгож буй үйл ажиллагаа) болон бусад бүхий л шаардлагатай мэдээллийг 

болон учирч болзошгүй эрсдэл, түүнийг бууруулах төлөвлөж буй арга хэмжээний талаарх бүх 

мэдээллийг ил тод болгох ёстой. Энэхүү ил тод болсон мэдээлэл нь тухайн мэдээллийг авсан байх 

ёстой оролцогч талуудад хүрэх болон тухайн мэдээллийг бүрэн боловсруулах (хэрэв шаардлагатай 

бол) боломжит хугацаанд мэдээлэгдсэн байх ёстой. Мэдээллийг хүлээн авч буй талын хэлээр, хүлээн 

авах боломжтой харилцаа холбооны сувгаар нь илгээх бөгөөд тухайн соёлд тохирсон арга замаар, 

ялгаварлан гадуурхалгүй, хүйсийн мэдрэмжтэй байдлаар аливаа арга заль, айлган сүрдүүлэлт, 

албадлагаас ангид байдлаар мэдээлнэ.  

Хамгааллын талаар ил тод болгох нэн шаардлагатай баримт бичгийн жагсаалтыг доор дурдсанаар 

харуулав:  

 Хамгааллын төслийн ангиллын санамж. 

 Хамгааллын үнэлгээ болон сөрөг нөлөөллийг бууруулах төлөвлөгөөг багтаасан байгаль 

орчин, нийгмийн менежментийн төлөвлөгөө. 

 Оролцогч талуудын оролцооны төлөвлөгөө. 

 Хамгааллын нийцлийн санамж. 



Дээрх баримт бичгүүдийг шинэ үйл ажиллагааны санал эцэслэн шийдвэрлэгдэхээс 30-аас доошгүй 

хоногийн өмнө ил тод болгоно - хэрэв тус үйл ажиллагаа явуулах бүсэд уугуул иргэд байгаа бол 45 

хоногоос доошгүй байна.  

Төслийн нөлөөлөлд өртөж буй хүмүүс нь Дэлхийн Байгаль Хамгаалах Сан (WWF)-гийн оффис 

болон интернетэд холбогдох боломжгүй газар байгаа бол Дэлхийн байгаль хамгаалах сан (WWF)-

гаас Хамгааллын арга хэмжээний баримт бичгийг эцсийн байдлаар нь хэвлэмэл хэлбэрээр, тухайн 

нөлөөлөлд өртөж буй нутгийн иргэдийн хэлрүү орчуулан тухайн нөлөөлөлд өртөж буй нутгийн 

иргэдийн хүлээн авах боломжтой тодорхой газруудад хүргүүлнэ. Төслийг зөвхөн хамгааллын үйл 

явцын бүх үе шатуудыг хэрэгжүүлж, олон нийтийн хэлэлцүүлгээр баталгаажуулж, шаардлагатай 

бүх мэдээллийг ил тод болгосны дараа л хэрэгжүүлэх боломжтой. 

2. Олон нийтийн хэлэлцүүлэг 

Олон нийтийн хэлэлцүүлэг нь мэдээллийг урьдчилан нээлттэй, ил тод болгож түгээсэн, тус мэдээлэл 

нь хүртээмжтэй, мэдээллийн утга учир, зорилго чиглэл нь олон янзын оролцогч талуудад 

ойлгомжтойгоор тус талууд ойлгон зөвшилцөх боломжит хугацаанд хүргэгдсэн байх бөгөөд тухайн 

бүлгүүдийн хэлээр, ойлгомжтой, хүртээмжтэй байдлаар зөвлөлдөнө. Уугуул иргэд байгаа ба/эсвэл 

төслийн нөлөөлөлд өртөж болзошгүй бол Уугуул иргэдийн стандартыг үзнэ үү.  

Газрын/далайн төрх байдлын баг нь хэлэлцүүлгийг журмын дагуу явуулж, төслийн эрсдэл, 

нөлөөлөл, нөлөөллийг бууруулах арга замын талаар оролцогч талуудаас өөрийн санал бодлоо 

илэрхийлэх боломжийг олгох бөгөөд тухайн асуудлыг багийн зүгээс анхааран авч хэлэлцэн хариуг 

өгнө. Хэлэлцүүлгийг  асуудлуудын мөн чанар, нөлөөлөл, боломжууд өөрчлөгдөхийн хэрээр тухай 

бүр явуулж байна.  

Хэлэлцүүлэг нь хоёр тал бүхий үйл явц бөгөөд үүнд: 

 Үйл ажиллагааны төлөвлөх процессын эхэн үед эхний саналыг цуглуулах үүднээс эхлүүлэх 

бөгөөд төслийн загварын талаар мэдээлэх; 

 Оролцогч талуудын санал хүсэлтийг дэмжих, үйл ажиллагааны загварын талаар мэдээлэл 

өгөх, байгаль орчны болон нийгмийн эрсдэл, нөлөөллийг тодорхойлох, бууруулахад 

оролцогч талуудын оролцоог хангах; 

 Эрсдэл, нөлөөлөл үүсэх бүр үргэлжлүүлэн явуулах; 

 Санал хүсэлтийг хүлээн авч, хариу өгөх; 

 Төслийн нөлөөлөлд өртсөн хүмүүстэй идэвхтэй, хүртээмжтэй хамтын ажиллагааг дэмжих; 

 Гадны нөлөөлөл, хөндлөнгийн оролцоо, албадлага, ялгаварлан гадуурхалт, айлган 

сүрдүүлгээс ангид байх; болон 

 Баримтжуулсан байна. 

Өндөр болон дунд эрсдэлтэй бүх үйл ажиллагааны хувьд газрын/далайн төрх байдлын багууд албан 

ёсоор (болон баримт бичиг) холбогдох оролцогч талуудтай дор хаяж дөрвөн удаа зөвлөлдөнө: 

1. үйл ажиллагааны нөлөөлөлд хамгийн ихээр өртөх магадлалтай оролцогч талуудыг 

тодорхойлох шинжилгээний явцад,  

2. нөлөөллийн болон бусад үнэлгээний нөхцөлийг эцэслэн боловсруулахаас өмнө болон 

хамрах хүрээг тодорхойлох явцад,  

3. байгаль орчин, нийгмийн нөлөөллийн үнэлгээ бэлтгэгдэх явцад эсвэл үнэлгээний төсөл 

бэлэн болмогц,  

4. хяналт, үнэлгээ шинжилгээний явцад. 



Анхны хэлэлцүүлэгт зориулан баг нь санал болгож буй төслийн зорилго, тодорхойлолт, болзошгүй 

нөлөөллийн товч дүгнэлтийг гаргана.  Байгаль орчин, нийгэмд үзүүлэх нөлөөллийн төслийн тайлан 

бэлтгэгдсний дараа хэлэлцүүлэгт зориулан газрын/далайн төрх байдлын баг нь тайлангийн 

техникийн бус товч дүгнэлтийг гаргана. Эдгээр товч дүгнэлтүүд нь хэлэлцүүлэг эхлэхээс өмнө 

оролцогч талуудад зөвлөлдөхөд зориулан ойлгомжтой хэлээр,  хэлбэрээр хүргэгдсэн байна.  

Байгаль орчин, нийгэмд үзүүлэх нөлөөллийн төслийн талаар олон нийтээр хэлэлцүүлсний дараа 

газрын/далайн төрх байдлын баг нь Байгаль орчин, нийгэмд үзүүлэх нөлөөллийн төсөлд нийтийн 

хэлэлцүүлгийн үйл явцын мэдээллийг оруулна, шаардлагатай бол, олон янзын оролцогч талуудаас 

гаргаж тавьсан асуудалд багийн зүгээс хариулсан байдал болон төслийн загварчлал, хэрэгжилтэд 

эдгээр асуудлууд хэрхэн холбогдох талаар оруулна. Эдгээр мэдээлэл нь Хамгааллын мэдээллийн 

хуудсанд нийтэд ил байдлаар нийтлэгдэнэ. (холбоосыг Олон нийтэд мэдээлэх хэсгээс үзнэ үү). 


